Utusan Borneo: 23 Oktober 2026
Penganggur dituduh bunuh budak
disabit dalam kes salah guna dadah

SIBU: Seorang pengang-
gur yang ditahan kerana
membunuh seorang kanak-
kanak lelaki berusia lima
tahun di Jalan Rantau
Panjang Jaya pada 28 Ogos
lepas, disabitkan bersalah di
Mahkamah Majistret Sibu
semalam atas pertuduhan
salah guna dadah.

Tertuduh, Abdool Malex
Mahidin, 49, yang terda-
hulu membuat pengakuan
 bersalah atas pertuduhan
tersebut, dijatuhi hukuman
penjara enam bulan oleh
Majistret Oon Kork Chern,
yang turut mengarahkan
tertuduh menjalani huku-
man penjara itu bermula
daripada tarikh sabit kes-
alahan.

Mahkamah turut memer-
intahkantertuduhberada di
bawah pengawasan pihak
polis selama dua tahun
setelah tamat menjalani
hukuman tersebut.

Mengikut pertuduhan,
Abdool didakwa menyalah-
gunakan dadah Ampheta-
mine dan Methampheta-
mine ketika ditahan di Balai
Polis Sentral Sibu pada 28
0go0s2026,jam lebih kurang
8 malam.

Bagi pertuduhan itu, ter-
tuduh didakwa melakukan
kesalahan dibawah Seksyen
15(1)(A) Akta Dadah Ber-
bahaya 1952 dan dihukum
mengikut Seksyen 15(1)
akta yang sama.

Sabit kesalahan di bawah
seksyen ini tertuduh boleh
dikenakan hukuman denda
tidak lebih RMS,000 atau
penjara tidak lebih dua ta-
hun, selain di bawah penga-
wasan pihak berkuasa bagi
suatu tempoh masa.

Dalam padaitu,mahkamah

samaturut menetapkanpada
27 November ini sebagai
tarikh bagi sebutan lanjut
kes terhadap tertuduh bagi
pertuduhan membunuh se-
orang kanak-kanak lelaki di
Jalan Rantau Panjang Jaya
pada 28 Ogos lepas.

Terdahulu Timbalan
Pendakwa Raya Keshava
Rao Tharma Raja mem-
beritahu mahkamahbahawa
laporan kimia dan forensik
kes telah diperolehi hasil
daripada bedah siasat yang
dibuat.

Namun katanya, kertas
siasatan masih dirujuk ke-
padaPendakwaRayauntuk
tindakan selanjutnya.

Sehubungan itu, beliau
memohon agar satu tarikh
baharu bagisebutan semula
kes tersebut.

Sementara menunggu
tarikh tersebut, mahkamah
memerintahkan tertuduh
ditahan reman lanjut di
Penjara Pusat Sibu.

Abdool didakwa mem-
bunuh dengan menyebab-
kan kematian seorang
kanak-kanak lelaki berusia
lima tahun di sebuah rumah
di Lorong Rantau Panjang
Jaya 3G pada 28 Ogos 2026,
jam lebih kurang 1.40
petang.

Sehubungan itu, dia di-
dakwa melakukan kesala-
han yang dihukum di bawah
Seksyen 302 Kanun Kesek-
saan, yang sabit kesalahan
hendaklah dikenakan huku-
man mati atau atau penjara
tidak kurang 30 tahun serta
tidak lebih 40 tahun.

Sekiranya hukuman mati
tidak dikenakan, hendaklah
dijatuhi hukuman sebat
sekurang-kurangnya 12
kali.



